
ABSTRAK 

Kawasan kajian terletak di Pekan Ranau sehingga Kg. Nalapak, Ranau iaitu meliputi garis 

latitud 050 56'U - 060 OO'U dan garis longitud 1160 40'T - 1160 47'T. Ia meliputi 

kawasan dengan keluasan 117km2. Kawasan ini terdiri daripada empat jenis batuan yang 

berbeza iaitu Jujukan Ofiolit, Formasi Trusmadi, Fonnasi Crocker dan aluvium 

Kuatemer. Jujukan ofiolit di kawasan kajian diwakiIi oleh batuan serpentinit yang mana 

telah tersungkup di atas Fonnasi Trusmadi. Formasi Trusmadi terdiri daripada empat unit 

litologi iaitu batuan berargilit, jujukan seJang lapis, kataklasit dan batu pasir masif. 

Formasi Crocker pula terdiri daripada unit batu pasir masif, unit batu pasir dan syal, unit 

syal kelabu dan unit syal merah. Aluvium Kuatemer yang terdapat di kawasan kajian 

terdiri daripada endapan kuatemer dan Kerikil Pinousuk. Melalui analisis struktur 

geologi, didapati kawasan kajian sekurang-kurangnya telah mengalami dua kali canggaan 

tektonik yang bertrend Barat Laut - Tenggara dan Barat Daya - Timur Laut. Daya-daya 

ini mungkin dikaitkan dengan aktiviti pembukaan lembangan Laut China Selatan pada 

masa Eosen Akhir hingga Miosen Awal. 

ABSTRACT 

The study field is located between the town of Ranau and Kg. Nalapak, Ranau which 

included the 05° 56 'N - O~ 00 'N latitude and 11 ~ 40 'T - 11 ~ 47'T longitude with total 

area of 117 lan2. The study area consists of four different types of rock units; Complex 

Ophiolite, the Trusmadi Formation, the Crocker Formation and Quaternary alluvium. 

The existence of the Complex Ophiolite in the study area indicated by the serpentinite 

which was moved upward along the fault zones and thrusted the Trusmadi Formation. 

Lithologies of the Trusmadi Formation consist of argillaceous rocks, interbedded 

sequence, cataclasites and massive sandstone. Crocker Formation consist of massive 

sandstone, interbedded sequences, grey shale and red shale. The Quaternary alluvium in 

the study area consists of quaternary sediment and Pinousuk Gravel. Geological 

structures analysis shows that the study area has at least .undergone two episodes of 

tectonic deformation oriented Northwest - Southeast and Southwest - Northeast. The 

compression force maybe related to the opening of the South China Sea during the Late 

Eocene until Early Miocene. 

BABI 

PENDAHULUAN 

1.1 Lokasi Kawasan Kajian 

Kawasan kajian terletak di kawasan sebelah timur Ranau. Kawasan kajian ini meliputi 

kawasan bennula dari Pekan Ranau sebingga Kampung Nalapak. Dari peta topografi berskala 

1 :50,000 yang dikeluarkan oleh Jabatan Pemetaan Negara, kawasan kajian ini meliputi garis 

longitud dari garis latitud 050 56'U hingga 06°00'U dan 1160 40'T bingga 1160 47'T. Luas 

kawasan kajian adalah 117 km2 yang meliputi kawasan daratan yang telah diterokai untuk 

aktiviti pertanian dan kegiatan pembangunan. Kawasan kajian meliputi jalan raya utama dari 

Kota Kinabalu ke Sandakan, Lahad Datu dan Tawau. Peta topografi kawasan kajian 

ditunjukkan pula pada Rajah 1.2 yang merangkumi cerapan jalan, sungai dan kontur. 

1.2 Objektif Kajian 

Objektifmenjalankan kajian ini adalah merangkumi: 

a. Mengenalpasti geologi am di kawasan kajian 

b. Menghasilkan peta geologi yang terbaru di kawasan kajian. 

c. Mengenalpasti kewujudan zon sesar yang masih aktif di kawasan kajian 

d. Menentukan arab canggaan di kawasan kajian 

1.3 Kaedah Kajian 

Tiga peringkat kajian telah dilakukan iaitu kajian awal sebelum ke lapangan, kajian 

semasa cerapan lapangan dan k~ian makmal. 

1.3.1 Kajian Awal 

Kajian awal dapat memberikan gambaran awal tentang kawasan kajian. Kajian yang telah 

dilakukan termasuklah rujukan perpustakaan, pengamatan peta topografi dan pemerhatian 

foto udara. Rujukan perpustakaan bertujuan untuk memperoleh pengetahuan geologi am 

kawasan kajian. lni termasuklah pembacaan hasil-hasil kajian terdahulu seperti laporan 

daripada Jabatan Mineral dan Geosains, jurnal geologi, tesis-tesis daripada program 

Geologi, Sekolah Sains dan Teknologi VMS yang telah ditulis oleh mahasiswa dan buku

buku rujukan geologi. 

Pengetahuan awal tentang topografi kawasan, jalan raya dan saliran adalah 

berdasarkan kepada peta topografi (No. Rujukan: 5/116/3 dan 5/116/4) yang berskala 

1 :50 000 diperoleh dari makmal peta geologi Universiti Malaysia Sabah. Pemerhatian 

fotograf udara dijalankan bagi mendapatkan pemerhatian kawasan kajian dalam skala 

yang lebih besar. Melalui fotograf udara dapat memerhati lineamen, geomorfologi am, 

orientasi struktur, sistem perhubungan, perubaban pola saliran dan sempadan antara unit 

litologi. lni seterusnya membantu dalam penghasilan peta dasar kawasan kajian. Data

data yang berkenaan kawasan kajian juga telab diperolehi daripada pelbagai jabatan 

kerajaan seperti Jabatan Mineral dan Geosains, Jabatan Tanab dan Ukur, Jabatan Kaji 

Cuaca dan banyak lagi. 

Jadual1.1 Nombor siri gambar udara yang telab digunakan 

Tabun No Kerja Nombor siri Skala 

1994 A9407 4253/ 13-19 1 : 25000 

4254/7-12 

4255/ 17-2] 

2005 A2005/17C 401112-20 1 : 12000 

402/13-2] 

403/19-25 

404/13-19 

1.3.2 Kajian Lapangan 

Cerapan di lapangan merupakan Iangkah seterusnya setelah kajian awal kawasan kajian 

dilakukan. Kajian ini bertujuan untuk mendapatkan maklumat yang Iebih terperinci 

tentang kawasan kajian. Peta dasar yang telah disediakan pada kajian awal djgunakan 

sepenuhnya dalam cerapan di lapangan ini. Ketja lapangan iill dibahagikan kepada tiga 

peringkat utama. 

Peringkat pertam~ tinjauan awal seIuruh kawasan kajian. Tinjauan dilakukan bagi 

mengenalpasti sistem perhubungan dan kedudukan Iokasi serta saiz singkapan yang 

berpotensi untuk dikaji sarna ada di sepanjang jalan raya atau sungai. Peringkat ked~ 

cerapan terperinci di setiap lokasi singkapan yang telah dikenalpasti dalam peringkat 

pertama. Ini adalah termasuk pemerhatian terhadap litologi, struktur geologi, lakaran 

lapangan dan pengambilan foto. Baeaan jurus dan kemiringan setiap struktur geologi 

yang diperhatikan juga dicerap. Data-data yang diperolehi akan dilakukan analisis bagi 

struktur di kawasan kajian. Peringkat ketiga, persampelan. Sampel batuan dari setiap 

lokasi singkapan akan diambil dan dibawa ke makmal bagi tujuan analisis makmal. 

1.3.3 Kajian Makmal 

Kajian makrnal dijalankan terhadap hasil persampelan batuan dan data-data dari lokasi 

singkapan. Bagi tajuk ini, kajian makrnal terbahagi kepada 3 kajian:-

a. Analisis Petrografi 

b. Analisis Struktur 

c. Lukisan Peta 

8. Analisis Petrografi 

Tujuan utama analisis. petrografi adalah bagi pengelasan jenis batuan berdasarkan jenis 

dan peratusan mineral yang terkandung di dalam batuan. Bagi mengenalpasti kandungan 

mineral yang terkandung di dalam sampel batuan, kaedah hirisan njpis (ketebaJan : 

O.03mm) dilakukan bagi analisis di bawah mikroskop cahaya Hasil analisis ini akan turut 

memberikan gambaran proses pembentukan batuan tersebut, tennasuklah sifat fizik dan 

kimia sampel batuan tersebut. 

b. Analisis Struktur 

Data-data cerapan yang diperolehi dari kawasan singkapan seperti bacaan jurus dan 

keroiringan struktur dan lakaran singkapan, dianalisis bagi menentukan arah canggaan, 

mampatan, ekstensi, ricih malahan melalui pemerhatian yang lebih terperinci akan 

menunjukkan zon sesar yang masih aktif di kawasan kajian Gika masih wujud). Kaedah 

tennasuk analisis terhadap lineamen, lapisan, lipatan, sesar dan kekar di lokasi singkapan. 

Dua kaedah utama yang digunakan dalam analisis ini ialah Streonet dan Gambarajah Ros. 

c. Lukisan Peta 

Peta dasar yang telah digunakan semasa keIja lapangan akan sentiasa diubahsuai dan 

dikemaskini berdasarkan maklwnat-maklumat terbaru yang diperolehi. 

1.4 Kajian Terdahulu 

Kajian terdahulu adalah hasil rujukan ter-hadap bahan ilmiah seperti jurna1, laporan, tesis 

pelajar jurusan Geologi Universiti Malaysia Sabah (VMS) dan buku rujukan yang 

berkaitan dengan tajuk disertasi. Bahan-bahan ini diperolehi di perpustakaan VMS, 

Jabatan Mineral dan Geosains Malaysia Sabah dan Perpustakaan Negeri Sabah. 

Niethammer dan Holtz (1915), telah memetakan kawasan Jesselton-Gunung 

Kinabalu dan telah memperkenaikan tiga formasi iaitu Sabak Tua, 'Squeezed Strata' dan 

Formasi Eosen. Bowen dan Wright (1951), telah membahagikan Formasi Crocker kepada 

dua bahagian iaitu Formasi Crocker Timur dan Fomasi Crocker Barat. Formasi di 

bahagian timur menunjukkan daIjah metamorfisme yang lebih tinggi berbanding formasi 

di bahagian barat. 

